Tariximiz
         Azərbaycan Qiymətləndiricilər Cəmiyyəti ölkəmizdə qiymətləndirmə sahəsində fəaliyyət göstərən hüquqi və fiziki şəxslərin, iqtisadçı alim və mütəxəssislərin, dövlət təşkilatları nümayəndələrinin təşəbbüsü ilə 29 dekabr 1998-ci il tarixində təsis edilmişdir. AQC Azərbaycan Respublikasının Ədliyyə Nazirliyində 1999-cu ildə ictimai birlik kimi dövlət qeydiyyatına alınmışdır.

Azərbaycan Qiymətləndiricilər Cəmiyyətinin əsas məqsədi respublika ərazisində əmlak növlərinin qiymətləndirilməsi ilə məşgul olan mütəxəssislərin fəaliyyətini əlaqələndirməkdən, onlarım peşə maraqlarının qorunmasından, qiymətləndirmə fəaliyyətinin elmi əsaslarının və normativ-hüquqi bazasının hazırlanmasından, əmlak bazarının və qiymətləndirmə fəaliyyətinin tənzimlənməsindən, habelə daşınan və daşınmaz əmlakın, təbii eytiyatlarin və digər əmlak növlərinin, eləcə də inteləktual mülkiyyətin qiymətləndirilməsi ilə məşgul olan mütəxəssislərin peşə-ixtisas səviyyələrinin yüksədilməsindən və qiymətləndirici kadırların hazırlanmasından, onların hüquqlarının müdafiə edilməsindən ibarətdir.
         Cəmiyyət qarşısında qoydugu məqsədlərə nail olmaq və bunları uğurla həyata keçirmək məqsədi ilə özünün əsas fəaliyyət istiqamətlərini müəyyən etmişdir.

· Müvafiq təşkilatlarda və dövlət orqanlarında, beynəlxalq qurumlarda üzvlərinin ümumi mənafelərinin və hüquqlarının müdafiəsi;

· AQC üzvlərinin peşə maraqlarının müdafiəsi;

· Fəaliyyət göstərən qiymətləndiriçilərin peşə-ixtisas səviyyələrinin yüksədilməsi məqsədilə müvafiq ixtisas artırma kurslarının təşkili;

· AQC üzvü olan qiymətləndiricilərin attestasiyası;

· Qiymətləndirmə fəaliyyətinin inkşafı üçün dövlət qanunvericilik prosesində yaxından iştirak etmək;

· Qiymətləndirmənin nəticələri haqqında hesabatların müstəqil ekspertizasının təşkili;

        AQC Respublikamızın ayrı-ayrı dövlət orqanları, peşəkar ictimai birlikləri, elm ocaqları, sahibkarlar və iş adamları, eləcə də alim və mütəxəssisləri ilə işgüzar əlaqələr qurmuş, respublikamızın iqtisadi həyatında qiymətləndirmə fəaliyyəti barəsində marifləndirmə, təbliğat işləri aparmışdır. Öz sıralarında yüksək ixtisaslı qiymətləndiriciləri, alim və mütəxəssisləri birləşdirən AQC Qeyri-Hökumət Təşkilatları Formunun üzvüdür. Fəaliyyəti dövründə AQC tərəfindən “Qiymətləndiricinin bülleteni”, qiymətləndirmə ilə bağlı müxtəlif məcmuələr (“Qiymətləndirmə”, “Qiymətləndirmə və mühasibat uçotu”, “Qiymətləndirmə və normativ hüquqi sənədlər” və s.) nəşr olunmuş, 1999-2000 illər ərzində “Əmlakin qiymətləndirilməsi mövzusunda qiymətləndiricilərin peşə-ixtisas səviyyələrini yüksədilməsi məqsədi ilə ixtisasartırma kursları, Sumqayıt, Gəncə, Quba və Lənkəran şəhərlərində seminarlar keçirilmişdir.
        AQC-nin 2000-ci ildə “Avrasiya fondu”nun “Qiymətləndiricilər, iş adamları, bank sektoru və sığorta şirkətləri nümayəndələri üçün kursların keçirilməsi, təhsil proqramı və vəsaitlərin hazırlanması” proqramının qalibi olmuşdur.
        Fəaliyyəti istiqamətlərində naliyyətlər əldə edən AQC 4-5 aprel 2001-ci il tarixində Minsk şəhərində “Keçid iqtisadiyyatıda qiymətləndirmə problemləri” mövzusunda keçirilən Beynəlxalq Konqresdə fəal iştirak etmişdir. 
      AQC-nin təşkilatçılığı ilə 23-24 may 2001-ci ildə Bakıda “Müasir əmlak bazarı və qiymətləndirmə fəaliyyətinin qanunvericilik təminatı” mövzusunda Beynəlxalq Elmi Konfrans keçirilmişdir. Bununla yanaşı AQC ölkəmizdə əmlak bazarının və qiymətləndirmə fəaliyyətinin sivil qaydada inkişafını təmin etmək məqsədi ilə “2001-2010-cu illərdə Azərbaycan Respublikasının Qiymətləndirmə fəaliyyətinin inkişaf konsepsiyası”nı hazırlanmışdır. Hazırda “konsepsiya”ya müvafiq olaraq öz fəaliyyətini davam etdirməkdədir.
      Azərbaycan Respublikasını Nazirlər Kabinetinin  90 saylı 20 aprel 2000-ci il tarixli qərarını təmin etmək məqsədi ilə 2001-ci ildə Azərbaycan Qiymətləndiricilər Cəmiyyəti keçmiş “Azərdövlətstandart”la birlikdə “Əmlakın qiymətləndirilməsinin milli standartları layihəsini” hazırlamışdır.

       2002-ci ilin aprelində Belarus Respublikasının paytaxtı Minsk şəhərində keçirilən 1-ci Beynəlxalq Konqresdə MDB Qiymətləndiricilər Qurumlarının Kordinasiya Şurasının “MDB ölkələrinin Qiymətləndiricilər Birlikləri” şurası adlandırılması qərara alınmışdır. AQC şuranin həm rəhbərliyində, həm də onun təftiş komisyasında təmsil olunmuşdur. Konqresdə Milli Məclisin üzvü,  AQC-nin fəxri sədri, iqtisad elmlər doktoru, Professor Xanhüseyn Kazımlı MDB ölkələrinin Qiymətləndiricilər Birlikləri Şurası sədrinin müavini seçilmişdir. Növbəti Konqresin 2003-cü ilin aprelində Bakı şəhərində keçirilməsi qərara alınır.
         AQC 2002-ci ildə Azərbaycan Respublikasını Nazirlər Kabinetinin  107 saylı 27 iyun 2000-ci il tarixili qərarını yerinə yetirmək məqsədi ilə “Azərbaycan Respublikasında peşəkar əmlak qiymətləndiricilərinin hazırlanması” proqramıişlənib hazırlanmışdır. Uğurlarını davam etdirən AQC 2002-ci ildə “İqtisadi fəaliyyət sahəsində intelektual sahibkarlığın inkişaf istiqamətləri və Azərbaycan Respublikasında qiymətləndirmə fəaliyyəti problemləri mövzusunda elmi-proktiki seminarlar keçirmişdir. 

        Beynəlxalq təcrübəyə malik olan, öz fəaliyyəti istiqamətlərində böyük uğurlar və müvəfəqiyyətlər əldə etmiş Azərbaycan Qiymətləndiricilər Cəmiyyətinin təşkilatçılığı ilə 23-24 aprel 2003-cü il tarixdə MDB Qiymətləndiricilər Birlikləri Şurası və Azərbaycan Respublikası, İqtisadi İnkişaf Nazirliyi ilə birlikdə təşkil etdikləri “Sahibkarlığın inkişafının əsas prioritetləri və qiymətləndirmə fəaliyyətinin təkmilləşdirilməsinin aktual məsələləri” mövzusunda, ümümilli liderimiz Heydər Əlirza oğlu Əliyevin anadan olmasının 80 illik yubileyinə həsr olunmuş 2-ci Beynəlxalq Konqress keçirilmişdir. Konqressin gedişində təşkilatı məsələlərə baxıldı və Şuranın sədr müavini, Milli Məclisin İqtisadi Siyasət daimi komissiyasınin üzvü, iqtisad elmlər doktoru, professor Xanhüseyn Kazımlı MDB Qiymətləndiricilər Birlikləri Şurasınin sədri seçildi. O, 2003-2005-ci illər ərzində həmin quruma rəhbərlik etmişdir.
       Azərbaycan Qiymətləndiricilər Cəmiyyəti 2003-cü ildə Varşavada keçirilmiş, “Vorld Lorninq” (ABŞ) təşkilatı və “Mərkəzi Avropa Daşınmaz Əmlak Assosiasiyaları Şəbəkəsi” tərəfindən təşkil edilmiş “İnteqrasiya olunmuş Avropanın Daşınmaz Əmlak bazarına hazırlıq” konfransında , daha sonra isə, “Beynəlxalq Daşınmaz Əmlak fondunun” 2003-cü ildə Gürcüstan  Respublikasında keçirdiyi Beynəlxalq seminarda uğurla iştirak etmişdir. Bunlarla yanaşı AQC 2003-cü ildə “Əmlakin Qiymətləndirilməsi və Milli Qiymətləndirmə Stardantları” kurslarını da keçirmişdir. 

      AQC-nin təşəbbüsü ilə 30 yanvar 2003-cü ildə Azərbaycan Respublikasının Əmək Məcəlləsinin 57-ci maddəsinin 2-ci bəndinə, habelə respublikada əmlak bazarının formalaşması və sürətli inkişafına uyğun olaraq “Qiymətləndirici” ixtisası “Azərbaycan Respublikasında qiymətləndirici fəaliyyətinə aid olan qulluqçu vəzifələrinin Vahid Tarif İxtisas Sorğu Kitabçası”na daxil edilmişdir. Bu da Azərbaycan Respublikasında fəaliyyət göstərən bütün dövlət və qeyri-dövlət (özəl) təşkilatlarına “Qiymətləndirici” peşəsinə sahib olan mütəxəssisləri işə qəbul etmək səlahiyyətinin verilməsi deməkdir. 
       1-2 iyun 2004-cü ildə Moskva şəhərində AQC “Rusiya Federasiyasında Beynəlxalq qiymətləndirmə standartlarının praktikada tətbiqi” mövzusunda elmi-praktiki seminarda və həmin ilin 3-4 iyununda isə Rusiya Qiymətləndiricilər Cəmiyyətinin keçirdiyi “Rusiyanın iqtisadiyyatında qiymətləndirmə fəaliyyətinin rolu və yeri” mövzusunda XII Beynəlxalq konfransda iştirak etmişdir. 

      Beynəlxalq tədbirlərdə davamlı iştirak etməkdə olan AQC 2004-ci ilin dekabrında  Moskva şəhərində AQC 16-17  Rusiya və MDB ölkələri qiymətləndiricilərinin keçirdiyi VI Beynəlxalq konqresdə təmsil olunur.
        Məqsəd və fəaliyyət istiqamətlərini müvəfəqqiyyətlə həyata keçirməkdə olan AQC 2005-ci ilin mayında Azərbaycan Dövlət İqtisad Universitetində “Əmlak bazarı və Milli qiymətləndirmə standartları” mövzusunda beynəlxalq konfransın keçirilməsini təşkil etmişdir. Konfransın işində respublikanin aparıcı qiymətləndirici mütəxəssisləri ilə yanaşı, MDB qiymətləndiricilər şurasının sədri, sədr müavini və uzvləri iştirak etmişdir. 
       Azərbaycan Qiymətləndiricilər Cəmiyyəti 2006-2007 illərdə bank sistemi, bələdiyə və sığorta şirkətləri işçiləri üçün “Kreditlərin və girovların qiymətləndirilməsi”, ”Əmlakın girov qoyulması məqsədi ilə qiymətləndirilməsi”, ”Əmlakın vergiyə cəlb edilməsi  məqsədilə qiymətləndirilmə” mövzularinda kurslar təşkil etmiş və onların beynəlxalq standartlara uyğun keçirilməsini təmin etmişdir.
      Milli qiymətləndirmə standartlarının tətbiqini təmin etmək məqsədi ilə 2007-ci ildə Azərbaycan Qiymətləndiricilər Cəmiyyəti “Əmlakin qiymətləndirilməsi milli standartlarının tətbiqi ilə bağlı metodiki ğöstərişlər və tövsiyyələr hazırlanması” layihəsini hazirlamışdır. 

          2008-ci ilin iyununda AQC “Əmlakın qiymətləndirilməsinin beynəlxalq təçrübəsi” mövzusunda kurslar keçirmişdir. 26-27 noyabr2008-ci il tarixində Bakı şəhərində, Beynəlxalq Maliyyə korparasiyasının dəstəyi ilə və Azərbaycan Qiymətləndiricilər Cəmiyyətinin təşkilatçılığı ilə “Azərbaycan iqtisadiyyatının modernləşməsi şəraitində əmlak bazarı və qiymtləndirmə fəaliyyətinin inkişaf potensiyalı və onun beynəlxaql mübadiləsi” mövzusunda VII beynəlxalq konqres keçirilmişdir. Konqresdə Rusyanın Qiymətləndiricilər Cəmiyyətinin prezidenti S.A.Tabakova və Belarus Qiymətləndiricilər Cəmiyyətinin sədri N.Y.Trifonov və Gürcüstandan nümayəndələr iştirak etmişlər. Konqresdə AQC-nin üzvü Z.R.Hüseynov MDB Qiymətləndiricilər Birliyi  Şurasının sədri, Y.M.Mikickiy isə sədr müavini vəzifələrinə seçilmişlər. Növbəti konqresin 2009-cu ildə Tiflis şəhərində keçirilməsi qərara alınmışdır.

         11-13 dekabr 2008-ci ildə Moskva şəhərində “Müasir iqtisadiyyatda Qiymətləndirmənin aktual problemləri” mövzusunda qiymətləndiricilərin X Beynəlxalq Konqresi keçirilmişdir. AQC-nin numayəndəsi həmin konqresdə iştirak etmişdir.
        Azərbaycan Qiymətləndiricilər Cəmiyyəti qiymətləndirmə fəaliyytinin keyfiyyətini yüksəltmək və xarici ölkələrin qiymətləndiricilər cəmiyyətləri və beynəlxalq təşkilatlarla peşəkar əlaqərər yaratmaq məqsədi ilə Rusiya, Ukrayna, Litva, Moldova, Belarus, Polşa, Böyuk Britaniya, ABŞ və s, dövlətlərin qiymətləndiricilər birlikləri ilə əlaqələr yaratmışdır.  Azərbaycan Qiymətləndiricilər Cəmiyyəti Beynəlxalq Qiymətləndirmə qurumları, o cümlədən, Daşınmaz Əmlak bazarı iştirakçılarının Beynəlxalq Federasiyası (FİABCİ), Qiymətləndirmə Standartları üzrə Beynəlxalq Komitə (İVSC), Qiymətləndiricilər Assosiasiyasının Avropa qrupu (TEQOVA), Beynəlxalq Maliyyə Korporasiyası (İFC), ABŞ Beyənlxalq İnkşaf Aqentliyi (USAİD), və həmin Aqentliyin Daşınmaz Əmlak Fondu ilə əmakdaşlıq edir. 
        Beynəlxalq təşkilatlarla səmərəli əmakdaşlıq əlaqələri quran AQC, müxtəlif əmlak növlərinin qiymətləndirilməsi və alqı-satqısı ilə məşqul olan beynəlxalq təşkilatların üzvü olmaqla yanaşı, xarici təcrübənin mənimsənilməsi və Azərbaycanda tədbiqinə nail olunması üçün öz üzvlərinin digər ölkələrdə keçirilən konfranslara, seminarlara və kurslara göndərilməsini təşkil edir.
Fayl AQC.AZ saytından yüklənmişdir...
